
SEPEDI LELEME LA BOBEDI

MAEMO A A PHAGAMEGO

(Pampiri ya Bobedi)

NAKO:     diiri tse 3

MEPUTSO: 120



 DITAELO:

· Pampiri ye e na le dikarolo tše PEDI e lego karolo A le B.

· Go na le dipotšišo tše PEDI pukung ye nngwe le ye nngwe, e lego potšišo ya dikarabo tše telele le potšišo ya dikarabo tše kopana.

· O swanetše go araba dipotšišo tše PEDI fela, e lego potšišo e TEE ye telele le e TEE ya dipotšišo tše kopana, go tšwa dipukung tše di fapanego.

· Karalo B e swanetše go arabja ke baithuti ka moka.

· Baithuti ba tla okeletšwa meputso ge ba ala, le go ngwala ditaba ka bothakga.




KAROLO YA A

Araba dipotšišo tše PEDI karolong ya A, potšišo e TEE ya karabo ye telele le potšišo e TEE ya dikarabo tše kopana.


POTŠIŠO 1
PADI

NNETE FELA – M.A. KEKANA

1.1 Araba dipotšišo tše di latelago 


1.1.1
Ngwala tshekatsheko ye e kgodišago ya morero/ molaetša go ya ka 

moo Ariel a hweditšego nnete ka gona.

1.1.2 Ahlaahla dimelo tša baanegwa ba ba latelago ka botlalo.

(a) Bubbles

(b) Noko
(20)

2x10=(20)

[40]

GOBA
1.2 Bala ditšopolwa tše di latelago ka šedi gore o tle o kgone go araba dipotšišo. 


Setsopolwa A



Bubbles a ya ka dikhuru fase pele ga tatagwe.  A tšea diatla tša 




mokgalabje ka go tša gagwe.  Mme ka mokgwa wo Noko a bego 




a befile ka gona,  ge nkabe Bubbles e le yo mongwe go bonala a ka




be a mo kgaphetše thoko a se mo fe sebaka le gannyane.  Efela ka 




gore e be e le morwediagwe wa morategi …




“Tate, bonang ga a ešo a folela sa ruri …”  ke Bubbles ka go rapeletša  



“Ke malwetšana a maitirelo ao,” ke Noko ka sehlogo. “Ke 




nnete.  Fela se phošišeng ka seo hle la etša yena.  Gobane go mo 




rakela nageng a sa tšwa bookelong ke sehlogo se se tla re 




tsentšhago mahlo a batho ba re kgotsa.”



1.2.1
Ke ka lebaka la eng ge Noko a be a rata Bubbles go feta Karabo?
(2)


1.2.2
Motho yo a sešogo a folela sa ruri  yo ke mang?
(2)


1.2.3
Go tlile bjang gore motho yo a robale bookelong?
(2)


1.2.4
Motho yo o dirile eng gore tatagwe a mo rake?
(2)


1.2.5
Motho yo, o ile a itefeletša bjang go tatagwe ka se a mo dirilego 



sona?
(2)


1.2.6
Poledišano ya Noko le Bubbles e ile ya felela kae?
(2)

Setsopolwa B



“O a rereša Noko, lesogana le ga se le le ka hlwago le sa botwa le ka se 



sennyane.  Efela bjale re tla romela mang go mogaši yoo wa gona?”




Noko a tšea lebakanyana a nagana, morago a bolela ka go iphetša ge 




a re:  “Go tla ya Bubbles ke yena yo a ka botwago.”




Mahlo a Mabusha a tšhuma ka kholofelo:  “Ee Bubbles yena ke ngwana, 




le gona o bohlale, a ka atlega go re tšeela sona.  Efela o tla dumela go 




ya na?”




“O a tseba gore yena o tloga a romega.”




Fela Mabusha o be a sešo a kgodišega:  “Eupša gape se re mo romago




ka sona mamohla ga se taba ye nnyane”.





1.2.7
Efa semelo sa Mabusha go ya ka temana ye.
(2)


1.2.8
Lesogana le le be le swere eng sa sendikheiti?
(2)


1.2.9
Mogaši yo go bolelwago ka yena o dirile eng?
(2)


1.2.10
Karabo o tsebile bjang sephiri sa sendikheiti?
(2)


1.2.11
Maloko a sendikheiti a rile go lemoga gore Karabo o tseba sephiri sa 


bona ba dirang?
(4)


1.2.12
Noko yena o ile a dirang ka Karabo?
(2)


1.2.13
Lesogana le ba ka se hlwego ba le bota ke mang?
(2)

Setsopolwa C




“Go be go se se motho a ka se dirago go efoga bothata bjoo.  Ke 




leboga ka mokgwa wo o šomilego ka gona kua morago, o dirile 




gabotse.”





“Le ge go le bjalo mathata a rena ga a fokotšega.  Dinokwane 





tšela di tlilo re ge di re nyaka ka mahlo a mahwibidu ka mo ya 





ba maphodisa le ona a a re tsoma ka mo. E no ba go tšwa ka 




paneng ya makhura e go wela ka mollong.” megokgo ya falala 





bjalo;  “Oo Ariel re tlilo bona re rileng gona mo?”  Diatla tša ya 




mahlong go khupetša sefahlego.





Bubbles se thome go lebelela dilo ka thokong ye mpe ka tsela 





yeo. O bolela tše nkego bokaone nke re se phonyokge kua 




Mokwele.  Eupša, bona, ke mahlatse ge re sa phela.”




1.2.14
Ariel le Bubbles ba boledišana ba le kae?
(2)



1.2.15
Go tlile bjang gore boBubbles ba iphihle kua Majaneng?
(2)



1.2.16
Ba be ba ile go dirang kua mmileng wa Mokwele?
(2)



1.2.17
Ba phonyokgile bjang kua mmileng wa Mokwele?
(2)



1.2.18
Ke ka lebaka la eng ge Bubbles a ile a thuša Ariel go thuntšhana le 



dinokwane?
  (2)



1.2.19
Dinokwane tše go bolelwago ka tšona mo ke bomang?
(2)

[40]

POTŠIŠO 2

KANEGELOKOPANA

GO TSEBA MANG – H.H. RAMOKGOPA


2.1
Araba dipotšišo tše di latelago:



2.1.1
Madimabe ga a hlapše, ke morero wa kanegelokopana ya Mpapaletšeng. 


Tšweletša bomadimabe bja MmaSerwadi mo kanegelokopaneng ye.
(20)

2.1.2 Anke o re alele dimelo tša baanegwa ba ba latelago kanegelong ya Mpapaletšeng.

(a) Saki

(b) Sefala
(10)

(10)

[40]

GOBA


2.2
Bala ditsopolwa tše di latelago ka šedi gomme o arabe dipotšišo.


Setsopolwa A


Moreidi wa koloi:
Ke thutše ngwana felo fale moragonyana eupša ga ke mmone gore 



o feletše kae.  Ga ke kwišiše ka gore ke be ke sa kitime kudu ka 




gobane ka ngwaga wo o fetilego ka lona letšatši le la kgwedi yona 



ye ke be ke etšwa kua Gauteng ka thula selo gona fa eupša ka se 



bone gore e be e le eng, ka se eme.


Moeng:

Wa reng o sa ka wa ema eupša o kwele gore o thutše se sengwe?  



Moreidi ga a ka a araba potšišo yeo.





Go be go šetše go kgobokane sehlopha sa go tsebalega sa batho 




gona fao, le mokgalabje yola wa paesekela a bego a swaswa le 




mohu Mpho ngwagola ka la 2 janawari o be a le gona.   A 





lebelelalebelela felo fao gomme a re, “Aowa, ga se fa.”


Moeng:

“O ra eng morwarra, ge o re ga se fa?” Mokgalabje ngwagola ka 





la…ga ke gopole gabotse, fela re be re letše re binne Nubejara 




maabane, mola moragonyana koloi ya go swana le yona ye ya thula 



ngwana wa ga Tshelopo, ya se eme.


2.2.1
Ngwana yo wa go thulwa ke koloi o be a eya kae, le gona o be a ile go 


dirang?
(2)

2.2.2
Moreidi wa koloi ye ntsho o rile go thula ngwana a dirang?
(2)

2.2.3
Hlaloša gore go tlile bjang gore moreidi wa koloi a swarwe.
(4)

2.2.4
Kahlolo ya moreidi wa koloi e bile efe?
(2)

2.2.5
Efa leina la moreidi wa koloi.
(2)

2.2.6
Kotsi ye e diragetše ka letšatši lefe?
(2)

2.2.7
Efa maina a bana ba boMpho.
(4)

Setsopolwa B




Mmereki:

Ruri ga re tsebe ka gobane re dio kwa ge a re “aina” ge re mo 




kitimela mola 
ya ba o wela fase a swere mo mpeng.  Ra apola 




gempe ye ya gagwe ra se bone selo.  Fela yena a re o kwa bohloko 



bjo bogolo kudu.  Le gona kua ngwakong;  le letladima ga le 




bonale.


MmaSerwadi:

Go a makatša ka gobane Makgowa ke batho ba letlalo la go ntšha 



matladima ka pela, nka sita le motho yo moso ge a gobetše ka 




mokgwa wo le bolelago o swanetše go bontsha letladima?  Aretse!


Mmereki:

O re ga se a kwa bohloko bjo bokalo ge e sa le a hlolega.  Le ge o 



mo lebeletše o a bona gore o kwa bohloko, ga se motho wa go dula 



a laetša ge a ekwa bohloko, fela mo o a laetša.


MmaSerwadi:

Ke meleko ya eng?  Bjale taba tšela ke di tletšego di thweng?


Mmereki:

Aowa, go di tseba o a di tseba, ka gobane le rile mohla wola le 




romelago molaetša ra mmotša.  Makgowa ka gore ke batho ba go 




ngwala, o ile a napa a ngwalangwala go gongwenyana.  O se 




tšhoge, mokgekolo;  ga se motho wa makatika.  O tla e lokiša.


MmaSerwadi:

Bjale ke dire bjang?  Ke boele gae ka gore ke mo ga go na se a ka 



se dirago gona bjale ka mokgwa wo a lego ka gona?


Mmereki:

Nke o emenyana re bone gore a ka se be kaone nkgapelenyana.  




Mohlomongwe o dio kwa bohloko o tla ba kaone go sego bjalo, 




go ka se thuše selo mo emela ka gore mohlomongwe mosadi a ka 



rata go mo kitimišetša ngakeng.



2.2.8
Go be go diregileng ge Lekgowa le tla be la re aina?
(2)


2.2.9
MmaSerwadi o be a tlo dirang ga Mna Feus?
(2)


2.2.10
Ke ka lebaka la eng Saki a ile a emišwa ke maphodisa a tsela?
(2)

2.2.11
Morago ga gore Saki a emišwe ke maphodisa a tsela go ile gwa diregang 


ge a fihla sepetlele?
(2)

2.2.12
Maphodisa a thušitše Saki bjang ka molwetši?
(2)

Setsopolwa C


Ke beke ya boraro mola Sefala a tlogago le ditonki.  MmaSerwadi



a ba a dio emelela a lata Sefala gore a mo fe dinku tšela tša go šala.



Ge a fihla fao a mo hwetša Sefala.  Monna wa leleme la boreledi,



gomme a re:  “Mma, ruri ke go phošeditše kudu, fela e se ka boomo.



Ge ke le bjalo ke mo bothateng bjo bogolo.  Maloba mo monna o



tlile a rekisa kgomo a re o nyaka dinku.  Ka mo nea dinku tše di selelago 



a sepela.  Bjale maabane o tilile le maphodisa mo ba le mohlaleng wa 



kgomo yela a go nthekišetša yona o re nna ke e utswitše mola a nthekišeditše 


yona.”


2.2.13
Ditonki tše Sefala a tlogilego le tšona e be e le tša bomang?
(3)

2.2.14
MmaSerwadi o be a ile go tšea eng ga Sefala?
(2)

2.2.15
Go ya ka moo a badilego kanegelo ye, monna wa leleme le boreledi ke 


motho yo mobjang?
(1)

2.2.16
Morero wa kanegelo ye, o tšweletša bomadimabe bja MmaSerwadi.  Efa 


dintlha tše THARO go kgonthiša taba ye.
(6)

[40]

POTŠIŠO 3

TERAMA

A MO SWINA NGWANANA THAKANA’ – M.S. SERUDU


3.1 Araba dipotšišo tše di latelago.


3.1.1
Dithulano ke sebetša se se bohlokwa sa thulaganyo.  Laetša kgato ka kgato 

ka mo Serudu a kgonnego go tšweletša dithulano ka gona.
(15)

3.1.2
Laetša ka mo Mmatlala a ilego a swina Lekope ka gona ka go re alela 


sehloa le pheletšo ya Lekope.
(10)

3.1.3 Efa dimelo tše di kgodišago tša baanegwa ba ba latelago:

(a) Lekope

(b) Mologadi

(c) Mmatlala
(5)

(5)

(5)

[40]

GOBA


3.2
Badišiša ditsopolwa ka šedi gore o tle o kgone go araba dipotšišo tše di latelago.


Setsopolwa A

Mologadi:
(O tšhogile fela o beta pelo):  Sehlola tena!  O reng o nkamanya le 




boMatonya.  O nkile wa mpona ke na le yena kae?  Ankere ke motho wa 



gago o bile o go theetše mabenkele?  Lehono o a fetoga o re ke motho wa 


ka?


Lekope:
A ke re o re o be o ile boratapelo.


Mologadi:
O forilwe ke mang gore boratapelo ke ga Matonya?


Lekope:
Ge e se gona, boratapelo bjo o bolelago ka bjona  ke bofe?


Mologadi:
Go tseba mang?


Lekope:
Aga, le nna ke a go botša ge, ke re o hlwele o ile ga Matonya go yo 



nnyakela meratišo.  O bethile fase lehono ngwanana.  Ke go topile nta 



thekeng.  Ke kgale ke go bona gore o na le mokgwa le ngakana yela ya go 


fetwa ke mahlajana.  Le hlwele le nthera letšatši ka moka.  (Mologadi a 



sekhumula).  Go lla go ka se go thuše ka selo, ke feditše ka wena.  O tla 



šala ka mo ntlong ya gago le dihlola tšeo tša gago o rego ke bana.  Ge e le 


nna o se ke wa hlwe o itshwenya ka nna.  Diphekonyana tšeo a go filego 



tšona nape o di bušetše go yena o mmotše gore o paletšwe ke go di 



šomiša.  Ge o rata o ka yo ba mosadi wa gagwe wa bohlano.




3.2.1 Hlaloša mebolelwana ye e latelago:

(a)
O go theetše mabenkele

(b)
O ile boratapelo

(c)
O bethile fase

(d)
Meratišo

(e)
Ke go topile nta thekeng
(2)

(2)

(2)

(2)

(2)

3.2.2
Matonya o tswalane bjang le Lekope?
(2)

Setsopolwa B

Nadinadi:
(O fela pelo)  O reng o ka re o tlile ka maatla monna?  Afa o a tseba gore 


noga ga e latelelwe moleteng wa yona?  O nnyaditše gakaakang?  Bala 



mantšu a gago!


Lekope:
(Ka šiši):  Ke sa boeletša mošaa, ke re o tweša!  O mophelephethe!  Ke 



kgale ke go bona gore o nyaka go ntshenyetša lapa.


Nadinadi:
(O tšewa ke sempelwane):  Go lokile ge e le gore ke be ke nyaka go go 



senyetša lapa.  Ntšha mokgwa mošaa!  Nka topelwa ke bofšega.


Lekope:
Eya!  Lehono gona o mpontšhitše mabala a gago. O leobu!  O ye o tšee 



Mmalegogwana yola ka mola o tle o dule le yena mo ka gore ke lemogile 



gore wena le yena le ntepa le lešago (MmaNadinandi o tsošwa ke lešata o 


bitša monna a le ka kamoreng).


MmaNadinadi:
TatagoNgwato na o bolela le mang le ntlhora boroko bjalo?


3.2.3
Ntšha seema go tšwa poledišanong ya pele (Nadinadi), o be o se hlaloše.
(2)

3.2.4 Hlaloša mebolelwana ye e latelago:

(a) O tšewa ke sempelwana

(b) Nka topelwa

(c) Mmalegogwana

(d) Ntepa le lešago

(e) Ntlhora boroko
(2)

(2)

(2)

(2)

(2)

3.2.5
Re botše gore Lekope o be a ile go dirang kua ga Nadinadi?
(2)

3.2.6
Na Lekope o ile a atlega go Nadinadi tabeng yeo?  Fahlela karabo ya gago.
(2)

3.2.7 Efa semelo se TEE se TEE sa batho ba ba latelago.

(a) Lekope

(b) Nadinadi
(2)

(2)

Setsopolwa C

Pebetse:
(O itiwa ke letswalo):  O reng o fegile mahlo phatleng ka tsela ye, 




Mmatlala?


Mmatlala:
Ijo!  Mma, Lekope o hwile goba o a hwa, o wele mpeteng.


Pebetse:
(O tšhogile):  O kae?  Mpontšhe yena ka pela.


Mmatlala:
Ntšhale morago o ka mokhwi.


Pebetse:
(Ba fihlile):  Ijo!  motho wa batho!  (O a mo phophola)  Tliša meetse ka pela 


a go tonya re mo tšhele,  o tla tsoga, o dio idibala.  (Mmatlala o tliša 



meetse, ba a mo tšhela).  Lekope!  Lekope! Molato keng?  Na o mo dirileng 


wena?


Mmatlala:
(O sa tšhogile):  Ga ka mo dira selo, Mma.  O be a re o a tsoga o yo ntšha 


meetse, a swarwa ke sehlabi a wela fase.


Pebetse:
Mmatlala o re tšentšhitše mathateng lehono.  Letša mogala o bitše 



amalantshe (Mmatlala o letša mogala amalantshe e a fihla go tlo tšea 



Lekope go mo iša bookelong.)


3.2.8
Mmatlala o tšhošitšwe ke eng?
(2)

3.2.9
Morago ga tiragalo ye Mmatlala o ile a dirang?
(2)

3.2.10
Bana ba gagwe  ba be ba le kae, ba na le mang?
(2)

3.2.11
Lekope o idibaditšwe ke eng?
(2)

[40]

POTŠIŠO 4

THETO

SENAKANGWEDI – D.M. MAMPURU


4.1
Bala direto tše di latelago gore o tle o kgone go araba dipotšišo.









Moriti wa ka





Wena mantsho, go nna o nyakang?





O a ntlhaswa eupša o rata go ntšhala morago





Ge ke go batamela, o a katologa;





Ge ke go swara, o a tšhaba;





Ge ke go lelekediša, o epela dinala fase.





La gago lebelo, mpšhe ke ngwana.





O wa ka, eupša lebelong o a ntšhia





Eupša ka sekgalela o khuta fa fase ga ka,





O re le fefile o tšhabele ka bohlabela ke go šire.





Mohla pula o tsena mpeng ya ka, ke no ikhomolela





Ke se ke ke go tshwenya, ka ge o le wa ka.





Ka nnete selo sa ka, o kgano, mošikologaseolo!





Ke go hlagoletše, leokana, bjale o a ntlhaba?





Ke go alafile, molwetši, bjale o roga ngaka?


4.1.1
Efa mohuta wa sereto se, le gore o se tseba bjang gore ke sa mohuta woo.
(2)

4.1.2
Re alele kakaretšo ya sereto.
(4)

4.1.3
Hlaloša mebolelwana ye e thaletšwego.
(10)

4.1.4
Ntšha dika tše PEDI seretong o be di hlaloše go ya ka sereto se
(4)

4.1.5
Tsopola dikapolelo tše PEDI go tšwa seretong o be fe maina a tšona
(4)

4.1.6
Efa diema tše THARO go tšwa seretong.
(3)

4.1.7
Efa mmala wa moriti wo.
(2)

4.1.8
Efa kgopolo ya gago mabapi le sereto se
(3)

         4.1.9
Go direga eng ka moriti ka dinako tše di bolelwago ka fase:

(a) Ge pula e na.

(b) Ka sekgalela.

(c) Ge le fefile.

(d) Ge ke go lelekediša
(8)

[40]

GOBA


4.2
Bala direto tše di latelago ka tsinkelo gore o tle o kgone go araba dipotšišo:







Ka boradia, le bobe, ga ba fapane felo.





Moriti tenang o ntshofatša pelo ya ka e šweufetše!





Nna le wena go amogetšwe mang pele fa?





Ke mang yo lefasetereng la ka mosadi?





O tšwa kae mola monna ka fa a phela?





Ke kgale ke bona gore moriti wa bobedi o gona.





Nna ke wa go kokona marapo le melatša 





Wa bobedi moriti, o swana le mang,





Lehono ke wela tsela, ke kgotšwe.


4.2.1
A moreti o nyamile goba o thabile?  O kwa ge a reng?
(4)

4.2.2
Moreti o ra go reng ge a re lehono ke wela tsela ke kgotšwe?
(4)

4.2.3
Efa tlhalošo ya boradia mothalading wa 1.
(2)

4.2.4
Ge o bona moriti wa bobedi mo seretong ke eng?
(2)

4.2.5
Moreti o tsebile bjang gore go na le moriti wa bobedi.
(2)





Mojanta, se tshwenyege, buša pelo!




Go leo re lebilego, gona, bohle re dikhorane



Kgoši ya gona, ke e tee ya mosa le mogau, 




Leo le lego gona, mahloko ga a tsebje




Leo le lego gona, gona lehu ke lephelo


4.2.6
Re alele kakaretšo ya sereto se ka godimo.
(4)

4.2.7
Hlaloša mebolelwana ye e thaletšwego
(10)






Ge re šila lwaleng





Ge re šila lwaleng





Re gwaa





Re gwaa





Re gwaa, gwaa, gwaa





Ge o tlile le le ntlatla





ya gago e tletše





O tlo šila





Wa šila,





Wa ba wa fetša neng?


4.2.8
Efa mehola ye MERARO ya dikoša tša setšhaba.
(6)

4.2.9
Efa leekiši le le hwetšwago mo košeng.
(2)

4.2.10
Re hlalošetše koša ye ka go ya mohola wa yona le gore e opelwa neng?
(4)

[40]

POTŠIŠO 5

DINONWANE

MOEPATHUTSE – S.A. MAKOPO


5.1 Araba dipotšišo tše di latelago.


5.1.1
Akaretša dinonwane tše di latelago ka methaladi ye LESOME ye LESOME, 

gomme o tšweletše le thuto yeo re e hwetšago go yona.

(a) Mohlare wa Mokadiathola

(b) Matheeletšabohle
(10)

(10)

5.1.2
Ngwala mehola ye MEBEDI ya dinonwane.
(4)

5.1.3
Efa mehlala ye MEBEDI ya dikošana tša bana.
(4)

5.1.4
Efa dithaloko tše PEDi tša bašemane.
(4)

5.1.5
Efa dithaloko tše PEDI tša banenyana.
(4)

5.1.6
Efa dithai tše PEDI le ditlhalošo tša tšona.
(4)

GOBA


5.2
Bala ditsopolwa tše di latelago gore o tle o kgone go araba dipotšišo.


Setsopolwa A





Ke mo tau e ilego ya befelwa, mariri a ba a emelela godimo.



“Ke mantšu ao a boletšwego ke phukubje ao?  Go lokile phiri, 



sepela.  Phukubje o tla ntseba gore ke nna mang?”



Ka le le latelago tau a roma mmutla gore a ye go mmiletša 



phukubje.  Phukubje ga a ke a diega, gomme ge a fihlile ke 



ge morena a bile  a roromela ka pefelo.



“Monna Phukubje ke eng se ke se kwago se bolelwa?” “Kgoši, 



nna ga se ke bolele selo.”  Maabane o be o se gona mola, ke 



laetše maphoofolo ohle gore a be mo.



Nna, kgoši?  Aowa hle ba a nthomela. Re tla šala re bušwa ke 



mang ge o se gona?  “Gona maabane o be o ile kae?”


5.2.1
Ke mantšu afe a a boletšwego ke Phiri a a befedišitšego tau?
(4)

5.2.2
Ke ka lebaka la eng tau e ile ya bitša pitšo?
(4)

5.2.3
Phukubje o ile a iphološa bjang mo maakeng a a boletšego ke Phiri?
(6)

5.2.4
Mafelelong go ile gwa diragala eng ka Phiri?
(4)

5.2.5
Efa morero wa nonwane ye e ngwadilwego ka godimo.
(2)

Setsopolwa B





Dinkwenyana tšela ka go se nagane selo tša botša phukubje gore bommatšo ba 


sa ile kgojana go yo sela.  Phukubje ka pelong ya re:  Mmulu!  Go ntšwela kae?



Ya se hlwe e senya nako ya hlasela dinkwenyana tšela, ya di bolaya ya di ja.  Mola 

e feditše ya leba nokeng go ya go nwa meetse.  Ge e šetše e le sebakanyana e 


nwele meetse e bile e sa khuditše ka tlase ga mohlare leribeng la noka gwa 


tšwelela dinkwe di nyaka bana ba tšona.



Tama Morwarre ….nke o re nyakiše hle.  Ka baka la tlala re be re sa tšwele re ile 

go sela.  Re tlogetše bana ka segoleng.  Bjale re makatšwa ke ge ba se gona.  


Seo se re tšhošago ke gore moo re ba tlogetšego go gašane marapo.






Di a kwagala magagešo … fela nna ruri, maaka ga se makhura.  Ga se ke bone 


goba ke kwe selo.  Ke be ke theogetše keno go tlo itimola lenyora.  Gape la lehono 

ga le fiše le re tšhiritšhiri’ gwa fetola morwa’ PHUKUBJE.



Gape wena re a go tseba monna o ramahlajana.  O swanetše go tšwa ka nnete.  



Go sego bjalo 
re tlo go bolaya ra go ja.




5.2.6
Phukubje ge e tla bitšwa ramahlajana e be e dirile eng?
(4)

5.2.7
Bommagodinkwenyana ba be ba ile kae ge phukubje e fihla?
(2)

5.2.8
Dinkwe di ile tša hwetša eng mo di bego di tlogetše dinkwenyana?
(2)

5.2.9
Ke maano afe a a ilego a logwa ke phukubje gore dinkwe di e kgolwe gore 

ga se ya ja dinkwenyana?
(6)

5.2.10
Efa morero wa nonwane ye.
(2)

5.2.11 Mo temaneng ya bone go na le lehlalošetšagotee la mmolelwana wo 



e nwele meetse, le ngwale.
(2)

5.2.12
Na seka se theilwe godimo ga eng?
(2)

KAROLO YA B

POTŠIŠO 6

TEKATLHAOLOGANYO

Potšišo ye e swanetše go arabja ke baithuti ka MOKA.


Bala temana ye e latelago ka šedi gore o tle o kgone go araba dipotšišo.



AIDS


Bolwetši bja Aids ke bjo bošoro kudu, go feta malwetši ka moka a a tsebjago.  Ge bo 
šetše bo swere motho o swanetše go no thoma le go laela.  Ga go ngaka, o swanetše go 
raga lepai.


Banyakišiši ba bega gore go fihla ka ngwaga wa 1987 bolwetši bjo, bo be bo šetše bo 
bolaile batho ba 20 000 lefase ka bophara.  Mo Afrika-Borwa go belegilwe batho ba 
masometharonne bao ba bolailwego ke bjona.  Taba ye e hlobaetšago ke gore bolwetši 
bja Aids bo keka ka lebelo.  Bothata mo go bathobaso ke gore ba ka no se bo tsebe.  
Dingaka tša setšo ga di bo tsebe.  Ka gona re ka no makala motho a fela, a eba marapo, 
mafelelong a hlokofala kganthe o be a jewa ke Aids.


Mo Afrika ka bophara go kwala gore go šetše go na le batho ba dikete tše masomehlano 
ba ba swerwego ke bolwetši bjo bošoro bjo.  Bašomi ba maepong ba go tšwa 
dinagamabapi le Afrika-Borwa go kwala gore bontši ba swerwe ke yona Aids.  Aids ke 
gore ga go sehlare se se tsebjago se se kago alafa motho ge e mo swere.  


Sehlare sa yona, seema sa baswana, “Thibela bolwetsi e phala kalafo”.  Go thibela ke go ikilela, ka go itlhokomela, go ratana le motho o tee, go robala le motho o tee, yo le yena a itlhokomelago.  Ga go sehlare se sengwe.  Go se dire bjalo ke gore “Tau e ja mohlolelwa”.

Twatši ya bolwetši bjo e lemogilwe ka 1981 motseng wa Francisco kua Amerika.  Dingaka di maketše banna ba etla sepetlele ba rurugile maswafo, ba imelwa ke dihlogo tša go opa, ba thosogane ka go lapa, bangwe ba tšholla, ba na le dintho mo mmeleng, ka ganong le ka mahlong.  Mmele o be o palelwa ke go itšhireletša go lwantšha ditwatsi ka gore ditwatši tša AIDS di ka mo mading, go a kgonega gore ngwana a ka tswalwa a na le AIDS.

Mahlatse ke gore bolwetši bjo ga bo fetele batho ba sa kgomane.  Motho a ka se bo tšee mo dintlwaneng, mo dibjaneng le go dumedišaneng ka diatla.  Go atlana gona goba go khisana go ka ba le kotsi.  Tše dingwe ditwatši tša AIDS ba re di kgona go ba mo mareng.  Se se lego gona ke gore bolwetši bjo bo tšhabega kudu.  Kua Engelane mosekišwa o kile a re go dumela gore o na le AIDS batho ka moka ba tšhaba ba tšwa ka mafasetere gammogo le moahlodi le motšhotšhiši.  Monna yo o ile šala a nnoši, maphodisa le ona a itotile, a tšhaba go mo kgoma le go mo swara.

Taba ya go tshwenya ke ya mabarebare a go re bolwetši bja AIDS bo thomile mono Afrika.  Ba re batho ba Afrikagare ba ja ditšhwene tšeo di nago le bolwetši bjoo.  Tšeo ke ditšiebadimo.  Nnete e tla tšwelela mafelelong gore bo thomile kae gabotse, le kalafo e tla be ya hwetšwa.

Polelo ye e phelago Letl:  33 - 34



6.1
Ke ka lebaka la eng ge motho a swerwe ke AIDS a swanetše go laela.
(2)

6.2 
Twatši ye e hlolago bolwetši bja AIDS ke HIV.  Na ditlhaka tše ka mo fase di 
emetšeng


6.2.1
AIDS


6.2.2
HIV
(2)

(2)

6.3
Efa leina la bolwetši bjo bongwe bjo bo sa folego.
(2)

6.4
Go tla bjang gore dikhopasele tše tšhweu ka mading di palelwe ke go 


lwantšha twatši ye.
(2)

6.5
Hlaloša mebolelwana ye e latelago go ya ka mo e dirišitšwego ka gona mo 
ditemaneng ta ka godimo.


6.5.1
bo a keka


6.5.2
motho a ka fela


6.5.3
a ka tswalwa


6.5.4
ba tšholla


6.5.5
ditšiebadimo
(10)

6.6
Efa kgopolo ya gago mabapi le AIDS.  O reng ka ga yona?
(2)

6.7
Efa ditsela tše TLHANO tše o ka lemogago gore motho o swerwe ke 


bolwetši bja AIDS.

(10)

6.8
Efa ditsela tše NNE tše re ka thibelago AIDS ka tšona.
(8)

PALOMOKA YA KAROLO B

